Նախագիծ
ԱՐՁԱՆԱԳՐՈՒԹՅՈՒՆ
Անկախ Պետությունների Համագործակցության մասնակից պետությունների բնակչության աշխատանքի, միգրացիայի և սոցիալական պաշտպանության խորհրդակցական խորհրդի կազմավորման մասին 
1992 թվականի նոյեմբերի 13-ի համաձայնագրում փոփոխություններ և լրացումներ կատարելու մասին

Անկախ Պետությունների Համագործակցության մասնակից պետությունների բնակչության աշխատանքի, միգրացիայի և սոցիալական պաշտպանության խորհրդակցական խորհրդի կազմավորման մասին 1992 թ. նոյեմբերի 13-ի համաձայնագրի (այսուհետ՝ Համաձայնագիր) մասնակից պետությունների կառավարությունները (այսուհետ՝ Կողմեր),
ընդունելով բնակչության սոցիալական պաշտպանության ոլորտում, աշխատաշուկայի և բնակչության զբաղվածության հարցերում համագործակցության հետագա զարգացման անհրաժեշտությունը,
ելնելով Անկախ Պետությունների Համագործակցության մասնակից պետությունների բնակչության աշխատանքի, միգրացիայի և սոցիալական պաշտպանության խորհրդակցական խորհրդի վերանվանման և գործունեության հետագա կատարելագործման անհրաժեշտությունից՝ հաշվի առնելով Անկախ Պետությունների Համագործակցության ճյուղային համագործակցության մարմինների ընդհանուր կանոնակարգի պահանջները, որը հաստատված է Անկախ Պետությունների Համագործակցության պետությունների ղեկավարների խորհրդի 2009 թվականի հոկտեմբերի 9-ի որոշմամբ, 
Անկախ Պետությունների Համագործակցության հետագա զարգացման 2007 թվականի հոկտեմբերի 5-ի հայեցակարգի 4.5 կետի իրականացման նպատակով,
 համաձայնվեցին հետևյալի շուրջ. 

Հոդված 1
Համաձայնագրում կատարել հետևյալ փոփոխությունները.                        
1. Համաձայնագրի անվան մեջ միգրացիայի բառը փոխարինել զբաղվածության բառով:
2. Նախաբանում միգրացիայի բառը փոխարինել աշխատաշուկայի բառով:

3. Հոդված 1-ը շարադրել հետևյալ խմբագրությամբ.

Ստեղծել Անկախ Պետությունների Համագործակցության մասնակից պետությունների բնակչության աշխատանքի, զբաղվածության և սոցիալական պաշտպանության խորհրդակցական խորհուրդ (այսուհետ՝ Խորհուրդ), որի կազմի մեջ մտնում են Անկախ Պետությունների Համագործակցության մասնակից պետությունների պետական իշխանության համապատասխան մարմինների ղեկավարները, ովքեր ղեկավարում են աշխատաշուկայի, աշխատանքային հարաբերությունների, զբաղվածության և սոցիալական պաշտպանության կարգավորմանն առնչվող հարցերը:

Խորհուրդն իր գործունեությունն իրականացնում է համաձայն Անկախ Պետությունների Համագործակցության մասնակից պետությունների բնակչության աշխատանքի, զբաղվածության և սոցիալական պաշտպանության խորհրդակցական խորհրդի մասին կանոնակարգի, որը Համաձայնագրի անբաժան մասն է հանդիսանում՝ համաձայն սույն Համաձայնագրի կից հավելվածի:
4. Հոդված 2-ի երրորդ պարբերությունում միգրացիայով բառը փոխարինել աշխատաշուկայով բառով:

5. Հոդված 3-ի առաջին և երկրորդ պարբերությունները հանել:
Հոդված 2

Սույն արձանագրությունն ուժի մեջ է մտնում արձանագրությունը ստորագրած Կողմերից դրա ուժի մեջ մտնելու համար անհրաժեշտ ներպետական ընթացակարգերի կատարման մասին ավանդապահի կողմից վերջին գրավոր ծանուցումը ստանալու օրվանից 30 օր հետո:
Հոդված 3



Սույն արձանագրությունն ուժի մեջ մտնելուց հետո բաց է Համաձայնագրի ցանկացած մասնակից պետության միանալու համար՝ միանալու մասին փաստաթուղթն ավանդապահին փոխանցելու միջոցով: Միացող պետության համար արձանագրությունն ուժի մեջ է մտնում ավանդապահի կողմից միանալու մասին փաստաթուղթը ստանալու օրվանից 30 օր հետո:  


Կատարված է                 քաղաքում              թվականի                          -ին, մեկ բնօրինակով՝ ռուսերեն լեզվով: Բնօրինակը պահպանվում է Անկախ Պետությունների Համագործակցության Գործադիր կոմիտեում, որը սույն արձանագրությունը ստորագրած յուրաքանչյուր պետությանը կուղարկի դրա հաստատված պատճենը:

Ադրբեջանի Հանրապետության                        Ռուսաստանի Դաշնության 

Կառավարության կողմից                                  Կառավարության կողմից

Հայաստանի Հանրապետության                      Տաջիկստանի Հանրապետության

Կառավարության կողմից                                  Կառավարության կողմից                                           

Բելառուսի Հանրապետության                          Թուրքմենստանի 

Կառավարության կողմից                                  Կառավարության կողմից                                       

Ղազախստանի Հանրապետության                  Ուզբեկստանի Հանրապետության

Կառավարության կողմից                                  Կառավարության կողմից                                       

Ղրղզստանի Հանրապետության                        ՈՒկրաինայի 

 Կառավարության կողմից                                  Կառավարության կողմից                                       

Մոլդովայի Հանրապետության

Կառավարության կողմից                                                                                                               
